
Ndili ota tale nawa oudila vamwe 
tava tuka mombada moule.

“Onda hala okutuka ngashi oudila 
mombada moule!

Oto dulu okulonga nge okutuka moule?” 
Ndili ta pula.

“Osho lelalela ohatu dulu. Ndele tete owa 
pumbwa okukula meenghono,” 

Ina ta ti.

“Ondi na eenghono! Onda hala okutuka 
paife!” Ndili ta kondjifa.

“Osho lelalela, ou na eenghono,” 
Ina te mu kumike.

“Ndele nee manga ino tuka mombada 
moule, natu tukeni pamwe naave 

moshikunino,” Xe ta ti.

Oudila aveshe vatatu ova 
tuka mo moshihadi.

“Ongala ei oya fa etango,” 
Ndili ta ti.

“Omolwasho ha i ufanwa ongala yetango,”
Ina ta ti.

“Ohadi ufanwa eeroosa. 
Odi na edimba liwa,” 

Xe ta ti.

“Eengala edi otadi nyika 
nawa,” Ndili ta ti.

“Achoooooo!” Ina ta tu onhisha.

Xe, Ina naNdili otava danauka 
mombada moule.

“Ame onda loloka,” Ndili ta ti.

Ina naXe ova nhambela 
ponho yaye.

“Natu tulumukweni po,” 
Ina ta ti.

“Fye oudila, eshi, osho hashi tu pe 
eenghono dokutuka,” Xe ta ti.

“Tete-tete, omoshikunino opo nee 
mombada moule,” Ina ta imbi.

